
Acta da sesión ordinaria do Consello de Goberno da 
Universidade de Vigo do 29 de outubro de 2024, convocada 
para ás 09:30 h. en primeira convocatoria e ás 10:00 h. en 
segunda, na Sala 18 do Campus Remoto da Universidade de 
Vigo. 

Ás 10:00 do día 29 de outubro de 2024 comeza a sesión, 
acadado o quórum en segunda convocatoria, presidida polo 
reitor, na Sala 18 (Consello de Goberno) do Campus Remoto. O 
reitor, e mais a secretaria xeral xunto con varios membros do 
órgano asisten presencialmente na Sala Manolo Ramos do 
Edificio Ernestina Otero do Campus de Vigo. 

Por outra banda, as persoas da comunidade universitaria poden 
seguila mediante un enlace a UVigo TV cun contrasinal que se 
lles comunica antes do comezo da mesma. 

 
Os asuntos a tratar son os seguintes, consonte á orde do día: 

  
1. Aprobación, se procede, da acta correspondente á 

sesión ordinaria do 27 de setembro de 2024. 
2. Informe do  reitor. 
3. Aprobación, se procede, da actualización do plan do 

selo HRS4R. 
4. Aprobación, se procede, da convocatoria das Axudas 

para a contratación de persoal investigador 
predoutoral en formación asociado aos “Proyectos de 
Generación de conocimiento 2023” (FPI 2024). 

5. Aprobación, se procede, da convocatoria das Axudas 
para a contratación de persoal investigador 
predoutoral en formación da Universidade de Vigo, 
2025. 

6. Aprobación, se procede, do Regulamento de réxime 
interno do Instituto de Investigación Lingua. 

7. Aprobación, se procede, dunha transferencia de 
crédito para varios centros de investigación. 

 

8. Aprobación, se procede, do Regulamento para a docencia en lingua estranxeira nos centros 
da Universidade de Vigo (ReDLE). 

9. Aprobación, se procede, dos criterios de elaboración da programación docente anual (PDA) 
para o curso 2025/26. 

10. Aprobación, se procede, dos requisitos e a selección de prazas no marco do Programa María 
Goyri. 

 
 



 
 
 

11. Aprobación, se procede, das unidades docentes seleccionadas para a saída de prazas de 
Profesorado Axudante Doutor no Contrato-Programa, así como do número de prazas para 
cada unha delas.  

12. Aprobación, se procede, das modificacións na normativa, procedemento e efectos da 
avaliación da actividade docente na Universidade de Vigo.  

13. Aprobación, se procede, dos cambios na normativa de Concursos de Profesorado da 
Universidade de Vigo.  

14. Aprobación, se procede, da normativa para a transformación de Profesorado Contratado 
Doutor a Profesorado Permanente Laboral.   

15. Aprobación, se procede, das modificacións na normativa de Listas de Agarda para a 
contratación de Profesorado Substituto. 

16. Aprobación, se procede, dos parámetros de ponderación de materias troncais de 
modalidade e materias de opción da proba de avaliación de bacharelato para o acceso ás 
ensinanzas universitarias oficiais de grao do Sistema Universitario de Galicia. Acceso ao 
curso 2026/2027. 

17. Aprobación, se procede, da modificación do Regulamento de premios extraordinarios de 
Grao Universitario. 

18. Aprobación, se procede, da asimilación, aos efectos de incompatibilidades, da figura do 
profesor universitario substituto a tempo parcial coa do profesor universitario asociado. 

19. Toma en consideración do recurso potestativo de reposición presentado pola profesora 
Ana Garriga Domínguez contra o acordo da COAP do día 10 de xullo de 2024 polo que se 
aproba o POD do curso 2024/25 do Departamento de Dereito Privado. 

20. Elección dos seguintes membros das comisións delegadas do Consello de Goberno: 
Organización Académica e Profesorado (1 estudante); Planificación e Asuntos Económicos 
(1 estudante) e Extensión Universitaria e Estudantes (1 estudante). 

21. Elección dun representante na Comisión de Reclamacións a Prazas de Profesorado 
Contratado: 1 estudante. 

22. Elección de representantes no Comité de Dirección da EIDO: 1 estudante do ámbito 
Xurídico- Social e 1 estudante do ámbito Científico. 

23. Quenda de intervencións. 
 

 

 

1. Aprobación, se procede, da acta correspondente á sesión ordinaria do 27 de setembro de 
2024. 
 

O reitor pide que se aprobe por asentimento. 
 
Apróbase a acta por asentimento. 

 

 

 



 
 

 

2. Informe do reitor. 
 
O reitor informa sobre os seguintes asuntos:  
 

• Antonio Collazo foi nomeado secretario da comisión permanente da Conferencia de 
directores de escola de doutoramento, substituíndo á Universidade de Alcalá. 

• Con respecto ás prazas de PDI, espera que se asinen antes do 13 de novembro as prazas do 
programa María Goyri que se explicitan a continuación: 

 
 

 
 
 
 

 
 
 
 



 
 
 

 
 
 

 

 

• Homenaxe a Antonio Rifón. 
• Visita do Secretario Xeral de Universidades ao CINBIO. 
• Xornada da Comisión Sectorial de CRUE-Profesorado. 
• Plenario da Comunidade de traballo Galicia-Norte de Portugal. 
• María Emilia Casas Baamonde, Doutora Honoris Causa pola Universidade de Vigo. Dá 

as grazas a Jaime Cabeza polo bo traballo feito. 
• Mesa de negociación: Aprobación dos contratos-programa cos  departamentos, con cinco 

votos en contra (CIG) e 10 a  favor da parte sindical. 



 
 
 

Aprobación das normativas por asentimento. 
• Xuntanza final para fixar o programa María Goyri. 
• Recurso dos A2: resolución relativa á sentenza favorable ás persoas  recorrentes A2. Imos 

executala. Tentamos chegar a acordos que evitasen a repetición do concurso, pero  non foi 
posible. 

• Xuntanza SIGMA UVigo. Compromiso de facer varios cambios e destinar persoas para 
que os problemas poidan arranxarse. 

• Xuntanza da alianza Athena en Lublin. Agradece o compromiso de todas as persoas que 
participan no proxecto Athena. 

• Mestrado universitario en Lingüística Aplicada: o Mestrado interuniversitario en 
Lingüística Aplicada debía solicitar unha modificación non  substancial nas tres 
universidades para incorporar o ámbito de coñecemento correspondente ao  anexo I do RD 
822/2021, na convocatoria aberta no curso 2024/2025 correspondente ao  calendario 
aprobado polas tres universidades do SUG. De acordo co dito calendario, non se   presenta 
a dita modificación non substancial. A universidade coordinadora solicitoulle ao Ministerio 
a modificación non substancial no curso  2023/2024, sen aprobarse nos órganos de goberno 
da USC e da UVigo, e foi aprobada con  efectos desde o 3 de outubro de 2024. Neste caso 
en particular non hai problema, posto que só había un ámbito no que asignar o dito  
mestrado: Filoloxía, Estudos Clásicos, Tradución e Lingüística. Mais desde a USC e a 
UVigo  comunicóuselle á UDC que estas modificacións deben ser aprobadas polos órganos 
de goberno  das universidades participantes no título conxunto. 

 
Remata o informe ás 10.20. 
 
 
2. Aprobación, se procede, da actualización do plan do selo HRS4R. 

 
O reitor cede a palabra á vicerreitora de Investigación, Transferencia e Innovación, quen fai a 
seguinte presentación:   
 

 



 
 
 
 
 

 
 
 
 
 

 

 

  

 



 
 

 

 
 
 
 
 

 

 

  

 



 
 

 

 

 

 
 

 
 
 
 
 
 



 
 
 
 

 
 
 
 
 

 
 
 
 
 
 



 
 
 
 

 
 
 
 
 
 

 
 
 
 
 
 



 
 
 
 

 
 
 
 
 

 
 
 
 
 
 
 



 
 
 
 

 
 
 
 
 

 
 
 
 
 
 
 
 
 



 
 
 
 

 
 
 
 
 

 
 
 
 
 
 
 



 
 
 
 

 
 
 
 
 

 
 
 
 
 
 
 



 
 
 
 

 
 
 
 
 

 
 
 
 
 
 
 
 



 
 
 
 

 
 
 
 
 

 
 
 
 
 
 
 



 
 
 
 

 
 
 
Apróbase por asentimento. 

 
 
4. Aprobación, se procede, da convocatoria das Axudas para a contratación de persoal 
investigador predoutoral en formación asociado aos “Proyectos de Generación de 
conocimiento 2023” (FPI 2024). 
 
O reitor cede a palabra á vicerreitora de Investigación, Transferencia e Innovación, quen informa 
sobre os cambios da convocatoria:  
 
 

 



 
 
 
Intervén Rebeca Pilar Díaz Redondo para preguntar se se tratou na CRUE as baixas retribucións 
destas axudas, realmente dependendo das áreas de traballo, en concreto, polo que respecta á súa, son 
pouco competitivas. De feito, atópanse situacións nas que a enxeñeiros e enxeñeiras que están 
contratando por outras vías, por proxectos, estáselle pagando moito mais. Merma a captación de 
talento, unido a que hai unha nova normativa na universidade para intentar complementar, pero nesa 
normativa o que se pide é ter os complementos todos (para 4 anos) antes de firmar, e iso é 
practicamente imposible. Grupos que poden ter financiación ano a ano, pero non a 4 anos vista, 
todos os complementos mensuais nunha AEI. Non é unha cuestión persoal, por iso pregunta se se 
tratou na CRUE. Non saben que tipo de captación de talento se pode facer.  
O reitor responde que non se tratou en concreto ese tema. Belén Rubio aclara que o salario está 
establecido polo EPIF, Estatuto do Persoal Investigador en Formación, igual para todos, comentando 
que quizais poderíase estudar se os complementos poden facerse ano a ano. Non se falou deste tema 
na CRUE. Vai ser difícil incrementar no que se formula.  
O reitor comenta que quizais a vicerreitora podería estudar coa xerente para ver se se podería 
arranxar este problema, xa que estas axudas non se están equiparando, non é un problema soamente 
da súa área. A vicerreitora comentará na próxima reunión da CRUE, a mediados de novembro, esta 
cuestión. 
Jacobo Porteiro intervén para dicir que a normativa de complementos é da UVigo, polo que no 
momento de sacar eses complementos se podería estudar, e súmase á petición de Rebeca Pilar Díaz 
Redondo. 
 
Apróbase por asentimento. 

 
 
5. Aprobación, se procede, da convocatoria das Axudas para a contratación de persoal 
investigador predoutoral en formación da Universidade de Vigo, 2025. 
 
O reitor cede a palabra á vicerreitora de Investigación, Transferencia e Innovación, quen sinala algúns 
engadidos e actualizacións nas predocs da UVigo:  
 
 

 
 



 
 
 
Jaime González González intervén para dicir que se reduce o período de ausencia temporal máximo 
de 6 a 4 meses, como estaba previsto en anteriores convocatorias, limitando as opcións de realizar 
unha estancia mais longa, ou mais dunha, tendo en conta a vocación internacional dos investigadores 
da Universidade de Vigo. Quere saber se existe un motivo para esta redución, de loxística ou doutro 
tipo, ou se se podería haber mantido, de cara á futuras convocatorias. 
  
A vicerreitora de Investigación comenta que concrete onde están eses 4 meses. 
  
Anabel González Penín aclara que se reduciu a 4 meses (ao longo de 3 anos) porque se fala de 
contratos de 3 anos, e na Xunta de Galicia son 6 meses, pero contando con un contrato de 4 anos. O 
reitor indica que se tomará en conta para o ano que ven.  
 
Rebeca Pilar Díaz Redondo comenta que ás veces é necesario realizar estadías máis longas, ou para 
saídas de campo nas que se toman mostras, etc. polo que non se debería limitar a 4 meses, ademais 
de crear diferenzas coas próximas convocatorias, algo que non lle parece axeitado. 
 
Anabel González Penín aclara que as saídas de campo non se computan como estadías. Ademais, 
pola experiencia da xestión, a maior parte da xente o que fai son os 3 meses xustos para poder ter a 
mención internacional, en concreto en predocs non teñen ningunha petición que supere os 3 meses. 
Non se vai prexudicar a ninguén con este cambio. Vai saír con este período, e no futuro despois se 
analizará na Comisión de investigación. 
  
O reitor comenta que hai dúas opcións, retirar o punto ou deixalo así ata unha próxima corrección.  
 
Rebeca Pilar Díaz Redondo insiste en que non ven o motivo de recortalo, non oíu ningún motivo 
para recortalo.  
 
O reitor comenta que hai unha solución, xa que Jaime González foi quen levantou este tema e  forma 
parte da Comisión de Investigación. Se os representantes sindicais entenden que esta é unha 
modificación menor. Marta Pazos Currás afirma que non se dera de conta de esta redución, 
considerando que é unha modificación menor e pódese facer. Se somete a proposta con 6 meses, 
faise a corrección.  
 
Apróbase por asentimento. 
 
 
 
6. Aprobación, se procede, do Regulamento de réxime interno do Instituto de Investigación 
Lingua. 
 
O reitor cede a palabra á vicerreitora de Investigación, Transferencia e Innovación, quen informa 
do seguinte xeito:  
 
 
 
 



 
 
 
 

 
 
 
O reitor cede á palabra ao decano da Facultade de Filoloxía e Tradución, Xosé Montero Reguera, 
quen lembra que este Instituto é o resultado de moito traballo, moito esforzo, e quere recoñecer o 
traballo feito pola Comisión de Traballo ao longo de case 3 anos. Quere salientar o esforzo do 
profesor García Miguel, de Alexandre Rodríguez Guerra, de Pablo Romero Fresco, de Elena Sánchez 
Trigo e, por suposto, a quen coordinou todos estes esforzos, o profesor Javier Pérez Guerra. Invita á 
comunidade universitaria a adherirse a este proxecto dende a inclusividade, agarda que sexan moitos 
os investigadores e as investigadoras que poidan incorporarse, que consideren que este Instituto de 
Investigación sexa unha boa canle para os seus proxectos e investigacións. A vicerreitora de 
Investigación súmase a eses parabéns, así como o reitor. 
 
Apróbase por asentimento.  
 
 
 
7. Aprobación, se procede, dunha transferencia de crédito para varios centros de investigación. 
 
O reitor cede a palabra á xerente, quen informa sobre o documento contable que conten as 
transferencias, e a MOTIVACIÓN, con respecto aos datos subministrados na documentación 
facilitada ao membros do Consello de Goberno: 
 
A Resolución do 19 de abril de 2024 pola que se conceden as axudas da Orde de 24 de outubro de 
2023 pola que se establecen as bases reguladoras para a concesión, en réxime de concorrencia 
competitiva, da acreditación da excelencia (científica, técnica ou artística) e das axudas para a 
estrutura, a mellora e o apoio aos centros de investigación do Sistema Universitario de Galicia, 
susceptibles de ser cofinanciadas no marco do programa operativo Feder Galicia 2021-2027, e que  



 
  
 
se convocaron durante o exercicio 2023 (código do procedemento ED431G) na que a Universidade 
de Vigo resultou beneficiaria dunha axuda con destino ao Atlantic, Centro de Investigacións 
Biomédicas e do Centro de Investigación Mariña para a acreditación, estrutura, mellora e apoio de 
centros de investigación do Sistema Universitario de Galicia, cofinanciada no marco do programa 
operativo Feder 2021-2027, convocada pola Orde do 24 de outubro do 2023, así como o seu 
recoñecemento como centro acreditado en excelencia, tralo acordo do Consello da Xunta de Galicia, 
como membro da rede CIGUS. No parágrafo 5 do anexo II da antedita Resolución establécese: “…no 
caso dos custos de contratación de persoal investigador ou auxiliar, os pagamentos das nóminas, 
seguridade social e IRPF dos meses de outubro e novembro de cada anualidade poderán presentarse 
como xustificantes para o cobramento da anualidade seguinte”. Por todo o exposto anteriormente e 
para poder facer fronte o pagamento do persoal técnico que está a traballar no Atlantic, no Centro de  
Investigacións Biomédicas e no Centro de Investigacións Mariñas é necesario que se autorice a 
transferencia de crédito necesaria para facer efectivo o pago das nóminas do devandito persoal. Unha 
vez feitas as previsións de gastos para este exercicio económico na partida orzamentaria de orixe, 
existe crédito suficiente para atender esta modificación orzamentaria sen que afecte aos gastos 
previstos ata o final do exercicio. 
 
Apróbase por asentimento. 
 
 
8. Aprobación, se procede, do Regulamento para a docencia en lingua estranxeira nos centros 
da Universidade de Vigo (ReDLE). 
 
O reitor cede a palabra á vicerreitora de Internacionalización, para que informe sobre o regulamento:  
 
 

 
 
 



 
 
 
 

 
 
 
 
 

 
 
 
 
 
 
 



 
 
 
 

 
 
 
A profesora Rebeca Díaz intervén para facer varias consultas en relación con este regulamento: 

- “En relación co indicado nas modalidades estratéxicas consulta o seguinte: 
1. Polo que se indica no texto da páxina 2 (“Tendo en conta os obxectivos identificados 

e as diferentes situacións de partida dentro da nosa universidade, os centros da 
Universidade de Vigo poderán artellar a súa estratexia de docencia en lingua 
estranxeira nunha das tres modalidades seguintes”) non queda claro se as 
modalidades son por centro ou por titulación, dado que pode ser que un centro teña 
varias titulacións e que considere ter modalidades diferentes para cada unha delas. 

2. Na Modalidade A se indica que “plans de docencia en linguas estranxeiras que 
presenten unha implantación de polo menos o 80% dos créditos ECTS da titulación, 
en lingua estranxeira”. Polo menos na titulación Grao en Enxeñaría de Enxeñaría 
de Tecnoloxías de Telecomunicación (un dos dous únicos graos en inglés da 
UVIGO), esta condición non se cumpre. A condición que se cumpre é a de ter polo 
menos o 80% dos créditos ECTS das materias comúns a todo o estudantado. A 
pregunta é como vai a afectar esta nova normativa a este grao, dado que o obxectivo 
sería manter o que xa temos e amplialo, non reducir o impacto da docencia en inglés. 

A vicerreitora de Internacionalización comenta que non vai penalizar, senón animar a que 
impartan esa docencia ata o 80%. Cre que se podería publicitar así.   

 
- No punto 3.4 se indica que “As vicerreitorías con competencias na materia poderán 

propoñerlle ao reitor a suspensión ou a desactivación dun plan de docencia en linguas 
estranxeiras cando nos últimos dous anos o número de estudantes matriculados no grupo en 
lingua estranxeira sexa inferior a 5”. Non queda claro se son 5 estudantes en cada curso 
académico, se son 5 en total nos dous cursos e tampouco se se ten en conta o estudantado 
que non sexa propio, é dicir, o estudantado de mobilidade Erasmus (por exemplo). Nas 
condicións xerais de mantemento de materias sempre se fala de alumnado propio, pero nesta  



 
 
normativa de docencia en inglés a idea sería tamén dar servizo a estudantado estranxeiro que 
queira vir á nosa universidade, polo que sería convinte ter en conta este número á hora de 
decidir se desactivar ou non unha materia. 

 
- No que se refire ao Artigo 4 a dúbida radica no HELA. Actualmente esta proba é para avaliar 

un nivel equivalente ao B2, modificarase o HELA para que avalíe un nivel equivalente ao 
C1 (o novo requisito para docentes)? É válido o HELA xa aprobado para o profesorado que 
está impartindo xa docencia en inglés? 

 
- No que se refire ao Artigo 4, no punto 4.4, indícase que o alumnado cubrirá unha enquisa 

para avaliar o nivel de inglés do profesorado. Tendo en conta que o nivel esixido ao 
estudantado é equivalente a un B1 e a o profesorado o equivalente a un C1, non parece moi 
axeitado que estudantes con menor nivel de inglés avalíen o nivel de inglés dos equipos 
docentes. Ademais, é moi complicado para un/ha estudante diferenciar entre o nivel de inglés 
e a forma de impartir a docencia, polo que, o máis probable, é que pase a ser unha enquisa 
que simplemente avalíe a percepción da docencia en xeral, como a que xa están funcionando 
desde hai anos. Creo que este punto debería ser revisado ou eliminado. 

 
Finalmente, e comentario xeral ao espírito desta normativa, no Artigo 2.1 se indica “As xuntas de 
centro ou as xuntas de titulación, de selo caso, solicitaranlles ás vicerreitorías con competencias na 
materia, mediante unha proposta, a impartición de materias en lingua estranxeira nos prazos 
estipulados. As propostas deberán vir acompañadas do visto e prace dos departamentos vinculados 
á docencia en lingua estranxeira, no que se garantirá a impartición desta durante un mínimo de 
catro anos”.  
Hasta o momento, a situación que tiñamos era a seguinte, polo menos nos dous graos que se imparten 
en inglés na EET e na EEI. Ambos graos nacen a raíz da convocatoria Ultreia financiada pola Xunta 
de Galicia. O compromiso era ter unha financiación externa para comezar e, despois, que as 
universidades garantisen a sostibilidade das titulacións. Polo tanto, levamos anos ofertando un grao 
en inglés que non ten esa condición temporal de 4 anos de duración. Este é un paso atrás porque 
teremos que ver se se mantén cada certo tempo, é dicir, non hai garantía para o estudantado que se 
matricule nestes graos.  
A miña reflexión é como imos promocionar este tipo de titulacións entre o alumnado, especialmente 
o alumnado de fóra do EES, que ten que facer fronte a un custo de matrícula moito máis alto que o 
alumnado do EES e, ademais, se ten que desprazar desde lonxe e que ten que pelexar tamén cos 
visados. Catro anos non é unha duración apropiada e, ademais, depende de cando comece a contar 
esta fiestra temporal: se un/ha estudante chega na metade, só ten garantidos dous anos máis, pero non 
todo o período da titulación. Desde o meu punto de vista este é un cambio radical de filosofía na 
docencia en inglés que contradí as recentes declaracións dos tres reitores do SUG, publicadas na Voz 
de Galicia do día 27 de outubro, onde inciden en que a captación de estudantado de fóra de Galicia 
é esencial para garantir a supervivencia das universidades. Tamén contradí o indicado pola 
Vicerreitora ao presentar este regulamento e o que se falou en diferentes reunións previas ás que fun 
invitada na miña calidade de Directora da EET”. 
 
Hai debate entre a vicerreitora e Rebeca Díaz, destacando a vicerreitora de Internacionalización que 
é un regulamento moi complexo, que cando bote a andar necesitará modificacións e tamén poderase 
mellorar a redacción, deixando claro que os que tiñan o HELA antigo poderán seguir, pero, sempre 
que sexa posible, deberían intentar acceder a ter un C1, no prazo de 3 anos, pero non se vai penalizar  



 
 
 
a ninguén. Ademais, engade que o espírito é transmitir a idea de que terán esa docencia 4 anos. Está 
bastante satisfeita con esta solución, pero alomenos os departamentos teñen que comprometerse 4 
anos, para dar seguridade aos estudantes dun grao. 
 
Jaime González intervén para comentar o punto 4.2, apartado d), onde se fala da acreditación do 
HELA. Fálase do feito de que será de balde para persoal do PDI da Universidade sempre e cando 
estea dispoñible para impartir docencia durante, polo menos, os 3 anos seguintes. Os predoutorais, 
pola duración dos seus contratos, non poden ver cuberta esta acreditación. O ve máis como un 
impedimento para que máis persoal poida animarse a participar desta docencia en inglés, e poidan 
ver un impedimento porque non teñan acreditada a gratuidade dos predoutorais.  
A vicerreitora de Internacionalización comenta que supón que non deberían ter impedimento, aínda 
que se non teñen contrato coa UVigo non poderían impartir esa docencia, poderían deixalo mais 
explícito.  
Jaime González fixo a HELA, e con esta nova normativa non podería porque non lle quedan 3 anos 
de contrato, aínda que tivera toda a vontade do mundo para facer esta docencia en inglés.  A 
vicerreitora toma nota no caso dos predoutorais. 
 
Mar Rodríguez intervén para comentar dúas cuestións, unha referida á propia docencia e outra como 
directora de Departamento. A primeira é que habitualmente imparte as materias en inglés, 
normalmente pensamos en alumnos españois, pero ela ten alumnos non soamente españois, senón 
tamén estranxeiros, Erasmus, cerca de 40 persoas en total no grupo de españois e Erasmus. Se 
dicimos que teñen que ser 5 alumnos, poñendo limitacións, se son Erasmus, que despois van a estar,  
hai que computar o alumnado total, contando tamén os Erasmus. A vicerreitora de 
Internacionalización comenta que os Erasmus se computan dentro deses 5, non hai ningunha dúbida. 
Outra cuestión que quería comentar é o tema das acreditacións, xa que o que se pide ao estudantado 
é un B1, entende a filosofía, pero non cre que se deba mudar a un procedemento mais ríxido, xa que 
hoxe en día o estudantado ten como mínimo un B1 aínda que non o teña acreditado, evidentemente 
elixen a materia ou o grado en inglés porque coñecen o idioma, xa que é mais difícil en inglés, e non 
se esixe aos estudantes Erasmus. Os estudantes non deberían ter unha acreditación, da selectividade 
saen xa cun nivel B1. Ademais, o de cambiar un HELA parécelle un pouco raro, o feito de que teñan 
que volver a examinarse.  
 
José Fariña Rodríguez, director da Escola de Enxeñaría Industrial, fai unha pregunta sobre a situación 
actual: Eles teñen un grado en Inglés, co 75% da docencia en inglés, derivado de Ultreia. ¿Que pasa 
coa matrícula que teñen neste momentos? Porque supón que este regulamento é un borrón e conta 
nova, e quere saber que sucede se non poden chegar as cifras esixidas do 80% de docencia en inglés. 
Intervén a vicerreitora para dicir que non hai penalización, como sucedía antes, e que se poden 
engadir materias novas, algo que non se podía facer ata o de agora.  
O director continúa dicindo que este ano non acadan ese 80%, e quere saber se vai ser flexible, se 
poden seguir mantendo o grado en inglés. 
 
Intervén a continuación Arno Formella para dicir que está bastante de acordo con Rebeca Díaz. 
Ademais, na normativa non se fala nada dos nativos, e teñen como nativo o inglés, alemán e 
portugués, cre que se debería ter en conta á hora de pedir os certificados a condición de nativos, e 
dicir “certificados ou equivalentes”.  
 



 
 
 
Miguel Piñero cre que solicitar aos estudantes un certificado en inglés á hora de matricularse na 
materia non é o axeitado. Debe cumprir un mínimo, pero o ve como unha limitación se poden 
acreditar sen certificados o seu dominio da lingua inglesa. Explica a súa propia experiencia en 
Venezuela e Estados Unidos, non parecéndolle lóxico a acreditación, parécelle moi limitante. 
Poñerllo como un requisito parécelle que está mal. Ten un coste moi alto, cre que se demostran que 
coñecen moi ben o idioma non se debería esixir ese certificado de inglés.  
Jaime González apoia a intervención de Miguel Piñero.  
 
O reitor comenta que o 80% se podería modificar en materias de formación básica e obrigatoria. No 
tema do mantemento de 4 anos, podemos poñer que se poderá renovar anualmente, podemos facer 
constar tamén que, no caso que se extinga a docencia en inglés, podería engadirse que poderían facelo 
por dous anos mais.  
 
Rebeca agradece a modificación que comenta o reitor e manifesta que estaba moi contenta de que se 
retomase o traballo nesta normativa, despois de 6 anos en suspenso. Indica que, se é posible, se insista 
no tema de facilitar que as titulacións en inglés poidan ter continuidade máis aló dos 4 anos indicados 
nesta normativa, en especial para o alumnado de fóra do EEES, que pagan unha matrícula moi 
elevada. 
 
A vicerreitora agradece a Rebeca as súas suxestións con respecto á normativa. 
 
O decano da Facultade de Filoloxía e Tradución, solicita que non sexa solo o Centro de Linguas, 
senón que a Facultade poida ter as mesmas competencias que o centro de Linguas, xa que poden 
habilitar incluso como doutores/as e se teña en consideración esta proposta. A vicerreitora comenta 
que non ten que ser solo no Centro de Linguas, senón que pode facerse nun centro certificador.  
 
Queda para ter en conta as modificacións que deben contemplarse no Regulamento, incluíndo 
clarexar que os alumnos Erasmus e internacionais se contabilicen.  
 
Apróbase por asentimento. 
 
 
 
9. Aprobación, se procede, dos criterios de elaboración da programación docente anual (PDA) 
para o curso 2025/26. 
 
O reitor cede a palabra ao vicerreitor de Titulacións e Innovación Docente,  

 
 
 
 
 
 
 
 
 



 
 
 
 
 
 

 
 

 
 
 

 

 

 

  



 
 

 

 

 
 
 
 
Rebeca Díaz ten unha dúbida. Agora, co novo sistema de xestión académica, xa non é posible que 
unha persoa sexa coordinador dunha materia sen ter docencia, polo que parécelle raro que non poidas 
ser coordinador dunha materia pero si dunha titulación. Vaise poder facer? polo que pregunta se unha 
persoa que sexa coordinador mais de xestión, no mestrado, podería facelo. O vicerreitor responde 
que isto no mestrado non sucede. 
 
Apróbanse por asentimento. 
 
 
10. Aprobación, se procede, dos requisitos e a selección de prazas no marco do Programa María 
Goyri. 
 
O reitor fala da importancia dos dous seguintes puntos, antes de ceder a palabra á vicerreitora de 
Profesorado e Ordenación Académica para que presente o programa María Goyri: o reitor incide que 
na remuda conseguimos que a curva da idade media empezara a baixar. O segundo punto importante 
era o desequilibrio de ámbitos, que estamos intentando reequilibrar, e se vemos os datos son bastante 
bos. Hai máis cousas, temos unha visión con respecto aos departamentos, para darlles ferramentas 
para poder asinar a docencia como corresponde. No tema do María Goyri, aceptar este regalo, non 
podemos mudar ningunha coma, pero en todo caso vennos moi ben, estamos a falar da remuda global 
do noso profesorado.  
Intervén a continuación a vicerreitora de Profesorado e Ordenación Académica, presentando o 
programa coa seguinte presentación: 



 
 
 
 
 
 

 
 
 
 
 

 
 
 
 
 



 
 
 
 
 
 

 
 
 
 
Intervén a continuación o reitor para dicir que este punto e o seguinte van xuntos. 
 
Apróbase por asentimento. 
 
 
 
11. Aprobación, se procede, das unidades docentes  seleccionadas para a saída de prazas de  
profesorado axudante doutor no contrato- programa, así como do número de prazas para  cada 
unha delas. 
 
O reitor cede a palabra á vicerreitora de Profesorado e Ordenación Académica, quen expón 
seguidamente do programa María Goyri este, deixando a quenda de intervencións para o final deste 
punto e o anterior, que están relacionados. A vicerreitora comenta que son 37 Departamentos os 
involucrados, e moitas máis as unidades docentes. Explica as seguintes diapositivas de xeito moi 
completo, para que se poidan entender ben no seu contido, falando do bo traballo que fixeron as 
unidades docentes. Quere agradecer de xeito sincero a todos os directores/as de departamento, aos 
que forman a COAP, e á mesa de negociación, que fixeron posible que se fagan realidade estes 
contratos programa, falando incluso das anualidades previstas. 
 
 
 
 
 



 
 
 
 
 
 

 
 

 
 
 

 
 
 
 
 



 
 
 
 
 
 

 
 
 
 
 
 

 
 
 
 



 
 
 
 
 
 

 
 
 
 
 

 
 
 

 



 
 
 
 
 

 
 
 
 

 

 
 
 
 



 
 
 
 
 

 
 
 

 

 

 
 
 
 
 



 
 
 
 
 

 
 
 
 
Foi aprobado na mesa de negociación do 22 de outubro, por 25 votos a favor e 5 en contra, e na 
COAP cunha abstención.  
 
Intervén a continuación Marta Pazos, para explicar o voto negativo da CIG. Para ese sindicato os 
requisitos para o programa María Goyri non foron aprobados, sen saber se veñen da Xunta. O 
reitor explica que veñen do Ministerio. Cren que hai ERES encubertos, desaparecendo asociados 
necesarios, para aparecer os axudantes doutores. Apróbanse requisitos e prazas, pero son cousas 
diferentes. No contrato-Programa, o contrato programa non foi o aprobado, os criterios de 
dificultade, etc. non estaban aprobados, o que tiñan feito, polo que por iso votaron en contra, xa 
que tiñan que terse aprobado previamente na mesa de negociación.  
O reitor comenta que está moi ben que non estean en contra da transparencia, pero o feito é que 
votaron en contra. Clarexa que non entende que se fale dun ERE encuberto na maior saída de 
prazas, que son consolidables, que no convenio que se asinará terá garantía de que se fan os 
deberes, con fondos estatais e da Xunta, e que van a ter garantida unha praza de titular ou de PPL, 
chama a atención. Non ten que ver coa actuación política deste equipo de goberno, que mostrará 
en gráficas no próximo Claustro, xa que melloramos a ratio, e estamos conseguindo mais persoal, 
e ademais estamos adaptándonos á LOSU. É o consello de Goberno o que vota os Contratos-
Programa, obviamente despois de pasar por mesa de negociación e da COAP, cunha 
responsabilidade dos departamentos, que asinaron, os 37, os contratos-programa. Fala tamén das 
prazas discrecionais, que no seu día falaran na mesa de negociación, e o aceptaran os sindicatos, 
para que o reitor puidera sacar un 10% de prazas discrecionais para sectores con mais dificultades. 
Tamén dicir que cando se comezou por negociar cos departamentos poucos apostaban por traer 
PPL ou titulares, pero desde o principio estaba aberto. 
 



 
 
 
A vicerreitora responde a unha pregunta de Coral del Río, que quere saber cando sairán as prazas 
de TU que aparecen no Excel, dicindo que sairán respondendo ás necesidades que se formulen.  
 
José Rúas Araujo pregunta se estas novas prazas de AXD, vencelladas aos contratos-programa, 
serían xa para a convocatoria de decembro/xaneiro e resolver a comezos de ano, aínda que non 
sexan efectivas ata o vindeiro POD e curso, aproveitando para agradecer, finalmente, a 
consideración da equipa reitoral con respecto ao seu departamento X14.  
O reitor responde que as prazas do programa María Goyri que os departamentos pediron para xa, 
sairán o mes que ven se se asina o convenio. O resto, como figura nos 37 contratos-programa. 
 
Jacobo Porteiro pregunta se se ofreceron a departamentos prazas discrecionais, porque pensa que 
non sucedeu así, pero quere saber en adiante como se fai. O reitor comenta que en TIC están moi 
preparados, hai canteira, en cambio, noutros sitios se sacas unha praza non hai xente acreditada. 
Se houbera mais peticións de prazas discrecionais habería que priorizar as diferentes peticións.  
 
O reitor agradece a todas as persoas que fixeron posible todo isto, Manolo Ramos, e os que viñeron 
despois, Alfonso Lago, Patricia Valcárcel, Martín López Nores e Adela Sánchez Moreiras, así como 
a todos os departamentos que participaron neste proceso e asinaron o contrato programa.  
A vicerreitora agradece de novo o esforzo dos departamentos. 
 
Marta Pazos quere que conste en acta a súa disconformidade aínda que non poda votar.  
 
Apróbase por asentimento. 

 
12. Aprobación, se procede, das modificacións na  normativa, procedemento e efectos da 
avaliación  da actividade docente na Universidade de Vigo. 
 
O reitor cede a palabra á vicerreitora de Profesorado e Ordenación Académica, quen fai esta 
presentación: 
 



 

 

 

Apróbase por asentimento. 

 

13. Aprobación, se procede, dos cambios na  normativa de concursos de profesorado da  
Universidade de Vigo. 
 
 
O reitor cede a palabra á vicerreitora de Profesorado e Ordenación Académica, quen fala do seguinte: 
 

 
 
 
 



 

 
  

 

 

 
 
 
 



 

 
 

 

  

 

 

 

 
 
 
 
 



 
 
 
Toma a palabra Marta Pazos Currás para falar desa disposición adicional segunda, xa que hai que 
corrixir as persoas candidatas estranxeiras, e deixar, persoas candidatas, porque tal como está se vén 
alguén de Murcia non tería que acreditar o seu coñecemento da lingua galega.  
O reitor comenta que se levará de novo esta disposición adicional segunda á mesa de negociación. 
 
Apróbase por asentimento. 

 
 
14. Aprobación, se procede, da normativa para a transformación de profesorado contratado  
doutor a profesorado permanente laboral. 
 
O reitor cede a palabra á vicerreitora de Profesorado e Ordenación Académica, quen comenta que 
foi aprobada por asentimento na COAP celebrada en outubro. 
 
 
 
 
 
 

 

 
Apróbase por asentimento. 

 

15. Aprobación, se procede, das modificacións na  normativa de listas de agarda para a 
contratación  de profesorado substituto. 
 
O reitor cede a palabra á vicerreitora de Profesorado e Ordenación Académica, quen presenta as 
seguintes modificacións, despois de precisar que foi aprobada en mesa de negociación e na COAP:  



 
 

 
 
 
 

 
 
 
 
 
 
 
 
 
 



 
 
 
 
 

 
 
 
A vicerreitora fala de que a actualización procúrase para que a xente siga formándose axeitadamente. 
 
Coral del Río pregunta se cambiarán tamén os criterios de avaliación implícitos no Excel que se lle 
envía ás comisións. A vicerreitora comenta que obviamente xa non hai tal Excel. O de poñer os 10  
 
 
 
méritos tan relevantes é para que as comisións non estean tan ocupadas coa Excel, e baremen os 10 
méritos.  
 
Rebeca Díaz comenta con respecto á docencia en inglés, xa que nos antigos procedementos non se 
podía esixir o criterio mínimo para docencia, non sabe como se vai a artellar esta situación. 
A vicerreitora comenta que nas titulacións en inglés, arranxaranse os problemas que se presenten, 
facéndoo mais doado.  
 
O reitor comenta que estamos dando os primeiros pasos de COARA, as CEAS poden mirar polo 
miúdo os datos, e queremos informatizar todo isto.  
 

Apróbase por asentimento. 

 
 
 
 



 
 
 
16. Aprobación, se procede, dos parámetros de ponderación de materias troncais de 
modalidade  e materias de opción da proba de avaliación de  bacharelato para o acceso ás 
ensinanzas  universitarias oficiais de grao do Sistema  Universitario de Galicia. Acceso ao curso  
2026/2027. 
 
O reitor cede a palabra a vicerreitora de Estudantado e Empregabilidade, quen explica os parámetros 
de ponderación que figuran na documentación facilitada, consensuado entre as 3 universidades. Se 
trata de aprobalo, son as mesmas ponderacións que as do ano anterior.  
 
Apróbase por asentimento. 

 
 
17. Aprobación, se procede, da modificación do Regulamento de premios extraordinarios de 
Grao  Universitario. 
 
A secretaria xeral explica que é necesario modificar o Regulamento de Premios Extraordinarios de 
grao universitario, aprobado en Consello de Goberno o 13/06/2011, e modificado no CG o 
22/05/2019, e no CG do 24/01/2023, para adaptalo ao Real Decreto 22/2015, de 23 de xaneiro, polo 
que se establecen os requisitos de expedición do Suplemento Europeo aos títulos regulados no Real 
Decreto 1393/2007, de 29 de outubro, para que a obtención de premio extraordinario reflíctase no 
suplemento europeo ao título, e non como figuraba antes, no título. 
 
Apróbase por asentimento. 
 
 
 
 
18. Aprobación, se procede, da asimilación, para os  efectos de incompatibilidades, da figura 
de  profesorado universitario substituto a tempo  parcial coa de profesorado universitario 
asociado. 
 
O reitor cede a palabra á vicerreitora de Profesorado e Ordenación Académica, quen informa da 
asimilación, aos efectos de compatibilidade, da figura do profesorado substituto: 
 
 
 
 
 
 
 
 
 
 
 
 
 



 
 
 

 
 
 
 
Marta Pazos pregunta se poderán estar na lista de agarda persoal con cargo a proxectos da UVigo. A 
vicerreitora comenta que si. 
 

Apróbase por asentimento. 

 
 
19. Toma en consideración do recurso potestativo de reposición presentado pola profesora Ana  
Garriga Domínguez contra o acordo da COAP do  día 10 de xullo de 2024, polo que se aproba 
o  POD do curso 2024/2025 do Departamento de  Dereito Privado. 
 
O reitor comenta este tema. Trátase dunha materia que se imparte no Grado de Intelixencia Artificial, 
que é interuniversitario, das 3 universidades galegas. Explica que chega unha oferta por parte da 
Escola de Informática á Facultade de Dereito, e a área de Mercantil cre que podería participar cunha 
materia en dito Grado, materia na que tamén manifesta o seu interese a área de Filosofía do Dereito.   
O consello de Departamento aproba darllo á área de dereito mercantil. A decisión foi recorrida por 
Ana Garriga Domínguez, profesora titular de Filosofía do Dereito, e foi a COAP. Pero non coñecían 
unha parte importante da información, e é que na memoria da titulación figura a área de Filosofía do  
 
 
Dereito, polo que o reitor cre que se ten que desandar o camiño, sen facer ningunha rotura, porque 
todos actuaron como pensaron que debían actuar. A proposta de resolución sería pedirlle un informe 
ao Departamento, que aproben de novo o POD no Consello de Departamento, pasalo despois pola 
COAP, e sabendo que a postura de Consello de Goberno é darlle a razón ao recurso potestativo de 
reposición. O reitor engade que o departamento debería buscar unha solución temporal para este 
curso, aínda que como é no segundo cuadrimestre é mais doado. 



 
 

 
 
 
Intervén a continuación Susana Álvarez, quen se alegra da reestruturación da decisión tomada polos 
órganos colexiados con anterioridade. A súa decisión é defender o recurso de reposición presentado 
pola súa área. Alégrase da toma de postura porque levaba un tempo preocupada con este tema, e 
indica que na memoria, na páxina 134 e seguintes, en relación coa Universidade de Vigo figuraba a 
área de filosofía do dereito. Esta preocupación a tiña porque o Consello de Goberno o que ten é a 
potestade da aprobación dos POD, e espera que chegue todo a bo termo. 
Agradece ao reitor a súa posición, transmitindo o agradecemento tamén da persoa que presentou o 
recurso. 
O reitor deixa clara a boa intención de todos, pero á vista de nova información vaise devolver ao 
Departamento para que se tome de novo en consideración esta materia, tendo en conta que a materia 
está na memoria da titulación, e se vote de novo no Consello do Departamento, e despois na COAP. 
 

Apróbase por asentimento. 

 
 
20. Elección dos seguintes membros das comisións  delegadas do Consello de Goberno:  
Organización Académica e Profesorado (1  estudante); Planificación e Asuntos Económicos  (1 
estudante) e Extensión Universitaria e  Estudantes (1 estudante). 
 

• Comisión delegada de Organización Académica e Profesorado: 1 estudante 
  Presentouse a candidatura de: 

 Iago Meis Solla (Escola de Enxeñaría Industrial – Vigo) 

Non hai que celebrar eleccións. 

 



 
 

Fala Miguel Piñero, que se quere presentar, pero a secretaría xeral lémbralle que teñen a obriga de 
meter a través de Sede Electrónica a súa solicitude para poder facer as comprobacións oportunas.  

Miguel di que non quere que queden os postos sen cubrir, pero o reitor lembra que tense que facer a 
través da Sede. 

Fala Juan Santos Grandal, no nome de Sandra, para presentarse á Comisión de Asuntos Económicos, 
lembrándolle a secretaria xeral a necesidade de presentalo por Sede Electrónica. 

 

21. Elección dun representante na Comisión de Reclamacións a Prazas de Profesorado 
Contratado: 1 estudante. 

Non hai candidaturas. 

 

22. Elección de representantes no Comité de Dirección da EIDO: 1 estudante do ámbito 
Xurídico- Social e 1 estudante do ámbito Científico. 

Non hai candidaturas, non hai que facer eleccións. 

 

23. Quenda de Intervencións. 

María José Ríos Santomé intervén para pedir que no tema de Bibliotecas a Xerencia ten que falar 
coa parte sindical. 

Jaime González pregunta sobre o documento de recollida de avales, para saber se poden ser 10 papeis 
individuais en vez de ser un só para que firmen os 10. O reitor responde que pode ser en papeis 
individuais. 

 

O reitor agradece a presenza dos membros do Consello de Goberno. 

 

Ao non haber máis asuntos que tratar, remata a sesión ás 14:25 h. do día 29 de novembro de 2024, 
da que eu como secretaria xeral dou fe, co visto e prace do reitor. 

 

 

O reitor                              A secretaria xeral 

